
Iktedasse: 

Mænngan goh ööhpehtimmielaakem Nöörjesne sjïehtesji, gaajhkh saemien learohkh aktem jïjtse 

reaktam utnieh saemien lïerehtimmiem skuvlesne åadtjodh. Jïjnjh saemienlearohkh leah dajvine 

årroeminie gusnie stïeres saemienlohkehtæjjah eah gååvnesh. Daagkeri veajkoej skuvleaajhtere 

tjuara jeatjah lïerehtimmiehammoeh saemiengïelesne faalehtidh. Dïhte mij jeenjemes åtnasåvva 

lea maajhööhpehtimmie. Gærja ”Samiske tall forteller” lea aarebi vihtiestamme ahkedh jienebh 

saemieh Nöörjesne staaride juhtieh. Dan åvteste dle saemien maajhööhpehtimmie sæjhta 

daerpiesåbpoe sjïdtedh jaepiej  åvtese. 

 

Daate kapihtele saemien maajhööhpehtimmiem gïehtjede aktene histovreles perspektijvesne, jïh 

evtiedimmiem learohkelåhkoste vuartesje dej minngemes luhkie jaepiej, dovne åarjel-, julev- jïh 

noerhtesaemien gïelesne. Juktie maajhööhpehtimmien låhkoem dehtie ållesth learohkelåhkoste 

saemien gïelesne daejriehtidh, dle taalide aaj dejnie ållesth saemien learohkelåhkojne vierteste. 

 

Muvhtine faagebyjresinie maajhööhpehtimmiem utnieh goh akte nåakebe lïerehtimmievuekie. Jïh 

daesnie fåantoe lea jienebh mytah goh faaktah. Maajhööhpehtimmie maahta eevre seamma hijven 

(jallh ij dan hijven) goh jeatjah lïerehtimmie. Learohkh mah sijjen saemienlïerehtimmiem 

åadtjoeh maajhööhpehtimmien tjïrrh, edtjieh aaj dejtie seamma maahtoeulmide haalvedh 

learoesoejkesjisnie goh jeatjah saemienlearohkh, jïh seammalaakan vuarjasjamme sjïdtedh. Dan 

åvteste vihkeles saemien maajhööhpehtimmie lea seammavyörtegs jeatjah saemienlïerehtimmine, 

jïh dan gaavhtan aaj goh gaajhke jeatjah   gïelelïerehtimmie. 

 

Maajhööhpehtimmie lea jeenjemasth akte råajvarimmie aalkoealmetjijstie orreme, gosse juhteme 

staaride lea innovatijve lïerehtimmiehammoeh krïeveme. Kanada lea dej voestes gaskem orreme 

mij daejnie lïerehtimmievuekine eelki dejtie First Nations-almetjidie mah staarine jïh stuerebe 

sijjine årroejin, jïh idtjin stïeres lohkehtæjjam indianeregïelesne utnieh. Nöörjesne 

åajvahkommes saemieh mah lïerehtimmiem maajhööhpehtimmien tjïrrh åadtjoeh, guktie aaj 

daesnie dle akte tjïelke  aalkoealmetjedimensjovne. 

 

 

4.1 Aalkoe 

Jaepien 2014 lij luhkie jaepieh mænngan öörnedamme saemien maajhööhpehtimmie tseegkesovvi 

Nöörjesne. Våarome dan åvteste lij akte stuerebe daerpiesvoete jeatjah lïerehtimmievuekieh 

utnedh  saemien  gïelesne,  mænngan  doh  jeanatjommes internaateskuvlh 



 

orrijadtin. Aktine prosjektine nïerhki åarjelsaemien dajvesne – Åarjelsaemien hïejmeskuvline, 

gusnie lïerehtimmiem jeatjahtehti naemhtie guktie learohke meehti gåetesne årrodh jïh seamma 

tïjjen saemienlïerehtimmiem åadtjodh mij lij nænnoestamme reaktan  tjïrrh. 

 

Tjïelkestimmieh: 

Maahta  maajhööhpehtimmiem  naemhtie tjïelkestidh: 

«Maajhööhpehtimmie lea akte vuekie ööhpehtimmiem öörnedidh gusnie learohke jallh studente 
ellies jallh ånnetji gaskesem learoesijjine åtna bielelen jïjtje daarpesjidh stïeresne årrodh daennie 

sijjesne»6. 

 

Daam lïerehtimmievuekiem maahta aaj gohtjesovvedh fleksijbele lïerehtimmie, nedtelearoeh, 

IKT-dåårjeme lïerehtimmie, fleksijbele lïerehtimmievuekie  jnv.7. 

4.1.1 Juridihkeles vïedteldimmie 

Saemien maajhööhpehtimmie lea akte jeatjahlaakan lïerehtimmievuekie gusnie tjoejem jïh 

guvviem nuhtjie skypen tjïrrh, tjoeje jïh guvvie-studijoven tjïrrh jallh viehkine jeatjah teknihkeles 

vuekijste. 

 

Daate reakta lïerehtimmiem saemien gïelesne åadtjodh lea nænnoestamme 

ööhpehtimmielaakesne § 6, jïh mieriedimmesne ööhpehtimmielaakese § 7-1 mah jeatjah 

lïerehtimmievuekieh ållermaehtieh. Ööhpehtimmielaake § 13-1 jeahta tjïelte jïh skuvleaajhtere 

dah mah dïedtem utnieh lïerehtimmiem illedh, aaj saemien  lïerehtimmie. 

 

Saemien learohki reaktah sagke nænnoesåbpoe sjïdtin mænngan ööhpehtimmielaake 

sjïehtesjamme sjïdti jaepien 1998. Bielelen daate laake saemien gïelelïerehtimmie lij sån gaajh 

viesjiehtåbpoe orreme daan biejjien. 

4.1.2 Maajhööhpehtimmien histovrije 

Maajhööhpehtimmie lea gaskenasjovnaale bielesne, åajvahkommes akte råajvarimmie orreme 

aalkoealmetjijstie gusnie First Nations Kanadasne jïh American Indian USA:sne lin dej voestes 

gaskem mah eelkin lïerehtimmiem faalehtidh daejnie vuekine (Lindberg jïh jienebh 2003)8. Daam 

vuekiem evtiedin dan åvteste lij daerpies lïerehtimmine dejnie dajvine gusnie stoerre gåhkoeh, jïh 

gusnie maehteles lohkehtæjjah fååtesin. Ånnetji dan åvteste daate lij akte råajvarimmie 

aalkoealmetjijstie dle utnin maajhööhpehtimmiem goh vuekie, goh akte ööhpehtimmie nåakebe 

kvaliteeteste goh aerpievuekien ööhpehtimmie klaassetjiehtjielisnie (op.cit s.2). 

Goh aarebi neebneme lea dihte öörnedamme maajhööhpehtimmie tseegkesovvi jaepien 2004 

Nöörjesne, mænngan prosjekth lin tjirrehtamme mah ulmine utnin saemien learohkh edtjin 

saemien gïelelïerehtimmiem dåastodh jïh seamma tïjjen maehtedh gåetesne  årrodh.9. 

 

 

 
 

6 Wikipedia: http://no.wikipedia.org/wiki/Fjernundervisning 
7 Ööhpehtimmiedirektovraate 2015 
8 Lindberg, Tracey, Priscilla Campeau jïh Janice Makokis: “Indigenous Distance Education” : Cultural Survival 

27.4 (Daelvien 2003). 
9 Rønning, Wenche: Sørsamisk opplæring ved hjemmeskoler. NF-reektehtse nr. 1, 2005. Nordlandsforskning 

http://no.wikipedia.org/wiki/Fjernundervisning


 

Juktie ööhpehtimmielaakem sjïehtesji dellie aaj buajhkaji jïjnjh skuvleaajhterh saemien 

jarngedajvi ålkoli sïjhtin stoerre dåeriesmoerh utnedh stïeres lïerehtimmiem saemien gïelesne 

faalehtidh (Rønning, s.9). 

Dïhte maalle mij evtiesovvi akten jeatjahlaakan lïerehtimmievuakan, golme dimensjovnh   utni: 

1. Maajhööhpehtimmie 

2. Mïnneden lohkehtæjja 

3. Gïeletjåanghkoeh 
 

Lïerehtimmiemaalle evtiesovvi aktene lïhke govlesadtemisnie saemien 

lïerehtimmiebyjresigujmie jïh staateles åejvieladtjh vööjnin daerpies institusjovnh mej lïhke 

gaskese saemien lïerehtimmiebyjresigujmie, iktedimmiedïedtem utnin saemien 

maajhööhpehtimmien  åvteste . 

 

Fylhkenålmah Finnmaarhkesne jïh Nordlaantesne gihtjesovvin mejtie dah sïjhtin daam 

iktedimmiedïedtem vaeltedh staateles åejvieladtjijste. Fylhkenålmah lin positijve, men vaestiedin 

dah ajve sïjhtin aktem dagkeres dïedtem vaeltedh jis saemien lïerehtimmiebyjresh vïenhtin daate 

lij maereles jïh vaajteles. Departemeente saemien byjresigujmie govlesadtin mah åssjaldahkem 

dåarjoehtin. Dan åvteste Finnmaarhken fylhkenålma iktedimmiedïedtem åadtjoeji 

noerhtesaemien maajhööhpehtimmien åvteste jïh Nordlaanten fylhkenålma iktedimmiedïedtem 

åadtjoeji åarjelsaemien maajhööhpehtimmien  åvteste. 

 

Dan baelien idtjin aktem seammaplieres iktedimmiedïedtem vuarjesjh julevsaemien 

maajhööhpehtimmien åvteste, men mænngan julevsaemien maahtoebyjresigujmie govlesadteme 

dubpiebasse, Nordlaanten fylhkenålma aaj iktedimmiedïedtem åadtjoeji julevsaemien 

maajhööhpehtimmien åvteste. 

4.1.3 Saemien maajhööhpehtimmie daanbiejjien 

Saemien maajhööhpehtimmie akte naa gelliesåarhts faagesuerkie, gusnie mahte 20 ektievoeth 

maajhööhpehtimmiem saemien maanide jïh noeride faalehtieh, dovne maadthskuvlesne jïh 

jåarhkeskuvlesne. Ööhpehtimmie vadtasåvva noerhte-, julev jïh åarjelsaemien gïelesne jïh voestes 

– jïh mubpiengïelese. Institusjovnh mah lïerehtimmiem faalehtieh leah dovne tjïelten skuvlh, 

tjïelten skuvlh staaten finansieradimmine, fylhkentjïelten skuvlh, staaten skuvlh jïh privaate 

gïelejarngh. Iktedimmie jïh bïevnesh leah vihkeles ihke systeeme dan åvteste fungerede. 

Daah institusjovnh saemien maajhööhpehtimmiem faalehtieh daan biejjien: 

Noerhtesaemien 

Guovdageaidnun maanaskuvle 
Guovdageaidnun noereskuvle 

Sirman skuvle, Deatnu 

Saemieskuvle Deatnusne 

Saemieskuvle Tromsesne 

Manndalen skuvle 

Billefjord byjjenimmiejarnge 

Masi Skuvle, Guovdageaidnu 

Bossekop skuvle, Alta 

Tverrelvdalen skuvle, Alta 



 

Karasjohken skuvle 

Saemien jåarhkeskuvle, Karasjohka 

Noerhte-Tromsen  jåarhkeskuvle, Nordreisa 

 

Julevsaemien: 

Mørkvedmarka skuvle, Bådåddjo 

Árran julevsaemien jarnge 

Daesnie Mørkvedmarka skuvle dïedtem åtna maajhööhpehtimmien åvteste maadthskuvlesne jïh 

Árran jåarhkeööhpehtimmien  åvteste 

 

Åarjelsaemien: 

Gaske-Nöörjen Saemieskovle, Aarborte10 

Åarjel-Saemiej Skuvle, Snåase 

Praahken byjjenimmie- jïh voengejarnge 

Kråangken jåarhkeskuvle 

Aajege - Röörosen jåarhkeskuvle 

 
Aarborte, Snåase jïh Praahke åarjelsaemien maajhööhpehtimmiem maadthskuvlese faalehtieh jïh 

Kråangke jïh Aajege  jåarhkeööhpehtæmman. 

 

Solstad jïh jienebh jiehtieh reektehtsisnie Samisk via fjernundervisning (Saemien 

maajhööhpehtimmien tjïrrh) (NF-reektehtse nr. 10/2012) fer jïjnjh gååvnesieh mah 

maajhööhpehtimmiem  faalehtieh (s.117). 

 

4.1.4 Maajhööhpehtimmiefaalenassen daerpiesvoete 

Aarebi låhkoeh gærjeste Samiske tall forteller, vuesiehtieh ahkedh jienebh saemieh staaride 

juhtieh. Lissine saemieh sijhtieh mah staaride jïh stuerebe sijjide juhtieh, dej maanah edtjieh 

saemienlierehtimmine jåerhkedh juhtemen mænngan. Gellie lohkehtæjjah saemien 

gïelemaahtojne fååtesieh jïh daate sæjhta jiehtedh jïjnjh tjïelth sijhtieh stoerre haestemh utnedh 

saemienlohkehtæjjah skååffedh. Tjåanghkan daate sæjhta jiehtedh ahkedh jienebh sijhtieh 

saemien maajhööhpehtimmien mietie gihtjedh båetijen aejkien, jïh jienebh maanah sijhtieh sijjen 

saemienlïerehtimmiem åadtjodh goh maajhööhpehtimmie, dagke vuesiehtimmien gaavhtan 

gïeletjåanghkojne ektine. 

4.1.5 Strategeles soejkesje saemien maajhööhpehtæmman: 

Staaten åejvieladtjh jïh ovmessie faagebyjresh leah sïjhteme aktem ellies vuekiem evtiedidh 

guktie maahta saemien maajhööhpehtimmiem faalehtidh, saaht man saemien gïele lea bïjre. 

Jaepien 2012 Ööhpehtimmiedirektovraate aktem barkoedåehkiem tseegki mij laavenjosti 

evtiedimmien bïjre aktede strategeles soejkesjistie saemien maajhööhpehtæmman. 

Ööhpehtimmiedirektovraate dan mænngan soejkesjem tjåanghkan geesi jïh dam åehpiedehti 

sjyöhtehke byjresidie. 

 

Akte vihkeles mearhketje soejkesjisnie lij raeriestidh aktem saemien 

maajhööhpehtimmiedïenesjem tseegkedh mij gaskem jeatjah edtji saemien maajhööhpehtimmiem    

faalehtidh    dejnie    ovmessie    gïeline,    aktem    aktivyöki barkoem 

 

 
10 Gaske-Nöörjen saemieskovle aaj maajhööhpehtimmiem faalehte noerhtesamien learoehkidie jïh åarjelsaemien 
maajhööhpehtimmiem jåarhkedaltesisnie.



 

sjïehtesjidh saetniestïjjeste jïh nedtebaseradamme ööhpehtimmeste jïh digitaale boelhkh 

faalehtidh. Learohki reakta gïeletjåanghkoeh åadtjodh aaj vuartasjamme sjïdti  soejkesjisnie. 

Jienebh dejstie aktöörijste saemien maajhööhpehtimmien sisnjelen jeehtin dah lin ovgeahpan 

soejkesjisnie. Maahtoedepartemeente mænngan Ööhpehtimmiedirektovraatem stilli dam 

strategeles soejkesjem tjïelkestidh jïh soejkesjen åasam aerviedidh. Maahtoedepartemeente ij leah 

naan sjæjsjalimmiem vaalteme dejtie minngemosth juvnehtimmide stillemisnie. Lissine 

Maahtoedepartemeente ööhpehtimmiedirektovraatem birri aktem mierievierhkem evtiedidh 

saemien maajhööhpehtæmman aktene lïhke laavenjostosne Finnmarhken fylhkenålmine jïh 

Nordlaanten fylhkeålmine. Daate mierievierhkie edtja dïrreginie årrodh Fylhkenålmide guktie 

lissiehtamme kvaliteete jïh seammavyörtegsvoete faalenassine sjidtieh, jïh bïevnesh vadta skuvle- 

aajhteridie, eejhtegidie jïh learoehkidie. 

4.1.6 Maahtoedaerpiesvoete     maajhööhpehtimmiemetodihkesne 

Aaj daan biejjien dle jeenjesh mah vienhtieh maajhööhpehtimmie ij leah akte geesjeles vuekie 

gïelelïerehtæmman, jïh dan åvteste dihte ajve akte vuekie maam maahta nuhtjedh gosse 

aerpievuekien lïerehtimmie ij maehtieh faalesovvedh. Athabasca University Kanadasne, mij lea 

akte dejstie institusjovnijste mij lea jeenjemes maajhööhpehtimmine barkeme aktene 

aalkoealmetjeperspektijvesne, tjïerteste maajhööhpehtimmie maahta unnemes seamma jolle 

njieptjiem utnedh goh aerpievuekien lïerehtimmievuekieh (Lindberg jïh jienebh 2003,  s.2). 

 

4.2 Sisvege saemien maajhööhpehtimmesne 

Goh aarebi neebneme dle maajhööhpehtimmiefaalenasse ånnetji joekehts orreme dejnie ovmessie 

gïeledajvine. Maahta hijven fåantoe årrodh man åvteste naemhtie, juktie gïeletsiehkie dan 

joekehts. Vuelielisnie akte åenehks buerkiestimmie dejstie ovmessie  maallijste. 

Maajhööhpehtimmielearohkh joekehts tæjmoelåhkoem utnieh, jïh fåantoe lea mejtie saemien 

gïelem voestes- jallh mubpiengïeline veeljieh, jïh mennie jaepiedaltesisnie dah leah. Tabellesne 

vuelielisnie gaskemedtien jaepietæjmoelåhkoe tjåådtje saemien gïelesne voestesgïeline jïh 

mubpiengïeline.11. 

 
Tabelle 4.1 Tjåenghkies jaepietæjmoelåhkoe saemien gïelesne voestes- jïh 

mubpiengïeline 
 

Learoesoejkesje/klaassedaltese Jaepietæjmoelåhkoe 

Saemien voestesgïeline 

1.-4. Klaasse 160 

5.-7. Klaasse 104 

8.-10.klaasse 94 

Saemien mubpiengïeline 

1.-7. Klaasse 87 

8.-10. Klaasse 76 

Jåarhkeööhpehtimmie  studijegoerehten faagh 103 

Jåarhkeööhpehtimmie  barkoefaagh 45 

 
Learohkh mah lïerehtimmiem utnieh saemien gïelesne slyöhpoeh vuarjasjimmiem baategïelesne 

åadtjodh jïh slyöhpoeh lïerehtimmiem utnedh jeatjah ammesgïeline, jis    sijhtieh. 
 

11 Udir -1-2014 Maahtoelutnjeme faage- jïh tæjmoejoekedimmie jïh faalenassestruktuvre 



 

Vihkeles tjïertestidh saemien learohkh maehtieh veeljedh dovne nöörjen jïh saemien gïelem 

voestesgïeline. Dellie tæjmoelåhkoe voestesgïelesne jïh mubpiengïelesne tjåanghkan bïejesåvva, 

jïh dan mænngan seammalaakan juaka gïeli gaskem, jallh leavloe bïejesåvva dan gïelese maam 

learohke sæjhta nænnoestehtedh. Annjebodts ij leah sjïehteladteme learohkh maehtieh veeljedh 

lïerehtimmiem åadtjodh göökte saemien gïeline skuvlesne12. Doh jeanatjommes learohkh mah 

maajhööhpehtimmiem dåastoeh leah saemien mubpiengïeline veeljeme. 

 

Noerhtesaemien: 

Noerhtesaemien lea dihte gïele maam jienebelåhkoe maajhööhpehtimmielearoehkijstie åtna. 

Maallen mietie dle learohkh aktem låhkoem maajhööhpehtimmeste åadtjoeh, jïh gelliej veajkoej 

dle dam hospiteradimmine ektede aktene saemienklaassesne naakeninie dejstie tæjmojste mejtie 

learohke åådtje. Jeatjah baakoejgujmie dle bielieh lïerehtimmeste maajhööhpehtimmie, jïh bielieh 

leah goh learohke aktene saemienklaassesne. Muvhth learohkh læjhkan ajve 

maajhööhpehtimmiem åadtjoeh jïh eah hospiteradimmiem åadtjoeh. Maahta jienebh fåantoeh 

årrodh dïsse, men akte fåantoe lea joekoen doh nööremes learohkh eah maehtieh oktegh vuelkedh 

hospiteradæmman, jïh gosse eejhtegh jallh mubpieh tjuerieh learohkem dåeriedidh, dellie maahta 

geerve sjïdtedh dam   buektiehtidh. 

 

Julevsaemien: 

Vaenie maajhööhpehtimmielearohkh julevsaemien gïelem maadthskuvlesne åtneme, mij joekoen 

lea dan åvteste jienebh seamma sijjine årroeh goh vuesiehtimmien gaavhtan åarjelsaemien 

dajvesne. Jåarhkeööhpehtimmesne sagke jienebh learohkh, mij gaskem jeatjah lea dan åvteste 

gaajhkh julevsaemien learohkh jåarhkeööhpehtimmesne sijjen lïerehtimmiem åadtjoeh goh 

maajhööhpehtimmie. 

 
 

Åarjelsaemien: 

Åarjelsaemien dajvesne almetjh bårrode årroeh jïh aerpievuekien mietie jïjnjh 

maajhööhpehtimmielearohkh. Learohkh abpe tæjmoelåhkoem åadtjoeh goh maajhööhpehtimmie 

jïh jïjnjh dejstie learoehkijstie gïeletjåanghkoeh åadtjoeh lissine. Doh ovmessie 

maajhööhpehtimmiefaalehtæjjah joekehts öörnegh dan bïjre utnieh. Gaske-Nöörjen saemieskovle 

govhte våhkoeh gïeletjåanghkojste faalehte. Åarjel-saemiej skuvle Snåasesne njieljie våhkoeh 

faalehte jïh Praahken byjjenimmie- jïh voengejarnge göökte-golme våhkoeh. 

Jåarhkeööhpehtimmesne åeniehkåbpoe tjåanghkoeh utnieh. Muvhth dejstie learoehkijstie 

maajhööhpehtimmiem  aktanieh  mïnneden lohkehtæjjine. 

 

 

4.3 Evtiedimmie saemien maajhööhpehtimmeste dej 

minngemes luhkie jaepiej 
Vuelielisnie evtiedimmiem learohkelåhkoste buerkiestamme dejtie minngemes luhkie jaepide. 

Doh taalh parentesesne vuesiehtieh man gallesh learoehkijstie mah saemien voestesgïeline 

åtneme. Jåarhkeööhpehtimmesne naan gille learohkh lïerehtimmiem åådtjeme saemien gïelesne 

ammesgïeline. Daah leah daesnie meatan vaaltasovveme taaline  mubpiengïelese. 
 

12 Skuvleaajhteren lea ellies nuepie lïerehtimmiem faalehtidh göökte saemien gieline, men eah sïjhth beetnegh 

bååstede åadtjodh dan mubpien saemien gielese. Vaallah faage- jïh tæjmoejoekedimmie gænnah lïerehtæmman 

sjïehteladta göökte saemien gieline, guktie daagkeri veajkoej dle lïerehtimmie sjædta sïejhme skuvletïjjen 
ålkolen årrodh.



 

 

4.3.1 Noerhtesaemien 

 

Tabelle 4.2 Maajhööhpehtimmie noerhtesaemien13
 

 

 2005 

/ 06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

Maadthskuvl  
 

35 

 
 

35 

 
 

43 

 
 

45 

      
e (saemien       
1.gïeline 68 89 90 81 82 81 

parentesesne) (19) (9) (14) (8) (7) (8) 

 
Bijjielisnie vuejnebe dejtie rïektes learohketaalide noerhtesaemien maajhööhpehtæmman dej 

minngemes luhkie jaepiej. 

 
Figuvre 4.1 Learohkelåhkoe maajhööhpehtimmesne maadthskuvlesne 

noerhtesaemien gïelesne 

 
Figuvre 4.1 vuesehte learohkelåhkoe noerhtesaemien maajhööhpehtæmman aktem tjarke 

lissiehtimmiem utni jaepiej 2008-2012, jïh dan mænngan ånnetji unnebe sjïdti. Daan biejjien doh 

taalh sagke jollehkåbpoe goh jaepien 2008-2009, guktie maahta aerviedidh learohkelåhkoe lea 

såemiesmearan tjåadtjoen sjïdteme dej bööremes jaepiej nuelesne, men annje sagke jollehkåbpoe 

goh luhkien jaepien  gietjeste. 

 

 

 

 

 

 

 

 

13 Ij leah gåaradamme taalide noerhtesaemien maajhööhpehtæmman jåarhkeööhpehtimmesne gaavnedh. 

4.3.2 Julevsaemien 

 
Tabelle 4.3 Maajhööhpehtimmie julevsaemien 

 

 

 2005 

/06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

 

Maadthskuvle14
 

      

2 

 

4 

 

5 

 

4 

 

4 

 

Jåarhkedaltese 

5 

(5) 

13 

(8) 

22 

(13) 

27 

(5) 

17 

(8) 

17 

(4) 

23 

(4) 

14 

(4) 

12 

(4) 

17 

(4) 

 

Gïeletjåanghkoe 
    

9 

 

23 

 

9 
   

16 
 

 

 

 

Figuvre 4.2 Learohkelåhkoeevtiedimmie maajhööhpehtimmesne, 

julevsaemien 
 

 
Figuvre 4.2 vuesehte learohkelåhkoe julevsaemien maajhööhpehtæmman jåarhkedaltesisnie 

baarojne jåhta jïh raaktan daelie læsseneminie. Akte dagkeres learohkelåhkoe mij dan jïjnjem 

gajva stoerre haestemh vadta dejtie mah maajhööhpehtimmiem faalehtieh gosse edtjieh 

soejkesjidh tïjjen åvtese man jïjnjh lohkehtæjjah daerpies. Gosse ij learohkelåhkoem daejrieh 

jaepeste jaapan dellie geerve vuesiehtimmien gaavhtan stoerre råajvarimmieh voebnesjidh akten 

ulmiestuvreldh  maahtoelutnjemen bïjre maajhööhpehtimmielohkehtæjjide. 

 

Maadthskuvlese figuvre vuesehte learohkelåhkoe lea onne, men jïebne. Tjuara aerviedidh stoerre 

nuepie gååvnese learohkelåhkoem lissiehtidh julevsaemien maajhööhpehtimmien sisnjelen. 

 

 
 

14 Öörnedamme julevsaemien maajhööhpehtimmie idtji aelkieh åvtelen 2010, dan åvteste eah taalh aarebistie 
gååvnesh. 

Tabelle 4.4 Learohkelåhkoe julevsaemien ållesth 
 

 2005 

/06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

 

Learohkelåhkoe 

56 

(29) 

77 

(31) 

79 

(25) 

77 

(27) 

81 

(26) 

97 

(29) 

72 

(25) 

98 

(30) 

93 

(19) 

99 

(22) 

 
Figuvre 4.3 Joekedimmie maajhööhpehtimmie jïh ööhpehtimmie 

klaassetjiehtjielisnie julevsaemien. 

 

 
 

        
 

                
   

            
               

          

 

 
Figuvre 4.3 vuesehte dihte stööremes bielie dehtie julevsaemien learohkelåhkoste sov 

lïerehtimmiem åådtje goh stïeres ööhpehtimmie. Jåarhkedaltesisnie gaajhkh julevsaemien 

learohkh sijjen reaktan tjïrrh, lïerehtimmiem åadtjoeh goh maajhööhpehtimmie. Daate sæjhta 

jiehtedh dihte mij maajhööhpehtimmiem faalehte julevsaemien jåarhkedaltesisnie lea eevre 

vihkeles ihke julevsaemien learohkh jåarhkedaltesisnie sijjen saemienlïerehtimmiem åadtjoeh. 

 
 

4.3.3 Åarjelsaemien 

Tabelle 4.5 Maajhööhpehtimmie åarjelsaemien gïelesne 
 

 2005 

/06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

 

Maadthskuvle 

46 59 53 47 46 54 71 64 67 

(3) 

34 

(3) 

 

Jåarhkedaltese 

4 7 

(1) 

4 

(1) 

19 16 10 

(1) 

15 

(1) 

18 

(4) 

18 

(3) 

11 

(1) 

Gïeletjåanghkoe 

maadthskuvle15
 

53 54 85 65 49 54 54 58 34 54 

Gïeletjåanghkoe 

jåarhkedaltesisnie 
3 6 13 12 10 9 15 15 19 716 

 

15 Lissine dejtie neebneme gieletjåanghkojde, åarjelsaemien learohkh lin meatan prosjektesne Saemesth dle! 

Boelhken 2008-2011, åarjelsaemien gielebiesieh, akte Interreg-prosjekte maam Saemieskuvleståvroe jïh 

Nordlaanten fylhkenålma öörnedin. Daejnie gielebiesine medtie 40-85 åarjelsaemien learohkh maadthskuvlesne 

lin meatan, nöörjen jïh sveerjen bieleste. 



 

Figuvre 4.4 Learohkelåhkoeevtiedimmie maajhööhpehtimmesne 

åarjelsaemien 

 
Figuvre 4.4 vuesehte learohkelåhkosne maadthskuvlesne jïh jåarhkelïerehtimmesne 

åarjelsaemien gïelese. Gåabpegen daltesisnie baelieh orreme gosse learohkelåhkoe læssanamme, 

men dej minngemes göökte jaepiej learohkelåhkoe vaananamme. Daate seamma tendensem 

vuesehte goh learohkelåhkojde åarjelsaemien gïelesne dan stïeres   ööhpehtæmman. 

 

Tabelle 4.6 Learohkelåhkoe ållesth åarjelsaemien gïelesne 
 

 2005 

/06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

 

Learohkelåhkoe 

97 

(16) 

116 

(18) 

109 

(18) 

101 

(19) 

97 

(20) 

90 

(18 

94 

(20) 

95 

(21) 

86 

(20) 

74 

(15) 

 
Figuvre 4.5 Joekedimmie maajhööhpehtimmie jïh ööhpehtimmie 

klaassetjiehtjielisnie 

Figuvre 4.5 vuesehte maajhööhpehtimmie lea akte stoerre låhkoe dehtie ållesth lïerehtimmeste 

åarjelsaemien gïelesne. Muvhti jaepiej dellie dihte stööremes bielie åarjelsaemien lïerehtimmeste 

maajhööhpehtimmie.      Aaj      åarjelsaemien      gïelese      daate    vuesehte 

80 

70 

60 

50 

40 

30 

20 

10 

 

2005/06   2006/07   2007/08   2008/09   2009/10   2010/11   2011/12  2012/13  2013/14 2014/15 

Grunnskole Videregående opplæring 

 

 

 

80 

60 

40 

20 

 

Elever med 

isning 

Elever med 
fjernundervisning 

2005/06  2006/07  2007/08  2008/09  2009/10  2010/11  2011/12  2012/13  2013/14   2014/15 



 

maajhööhpehtimmie lea joekoen vihkeles juktie gorredidh gaajhkh learohkh sijjen 

lïerehtimmiereaktam saemien  gïelesne åadtjoeh. 

 

 

Tabelle 4.7 Maajhööhpehtimmie ållesth 
 

 2005 

/06 

2006 

/07 

2007 

/08 

2008 

/09 

2009 

/10 

2010 

/11 

2011 

/12 

2012 

/13 

2013 

/14 

2014 

/15 

Maadthskuvle 81 84 96 89 114 143 161 145 153 

(3) 

119 

(3) 

 

Jåarhkedaltese17
 

9 20 26 46 33 27 38 32 30 28 

 

Ållesth 

90 104 122 135 147 170 199 177 183 147 

Hospiteradimmi 

e/Gïelet- 

jåanghkoe 

56 60 98 86 82 72 69 73 69 61 

 
Figuvre 4.6 Learohkelåhkoen evtiedimmie saemien maajhööhpehtimmesne 

Figuvre 4.6 vuesehte maajhööhpehtimmie lea naa jïebne jåarhkeskuvlesne ållesth vuajneme, 

mearan maadthskuvlesne akte stoerre lissiehtimmie orreme, mahte seamma jaepien goh dihte 

ållesth learohkelåhkoe læssani saemien gïelesne, mearan dejtie minngemes jaepide dle aktem 

ållesth vaeniedimmiem dååjreme saemien maajhööhpehtimmesne  maadthskuvlese. 

 

 

4.4 Galhkuve 

Tjaalege lea saemien maajhööhpehtimmiem gïehtjedamme aktene perspektijvesne luhkie jaepiej 

tjirrh. Mijjieh libie vuajneme evtiedimmie lea ånnetji baarojne jåhteme gosse lea learohkelåhkoen 

bïjre. Evtiedimmie maajhööhpehtæmman lea jeenjemasth seammalaakan goh dihte ållesth 

learohkelåhkoeevtiedimmie saemien gïelesne. Statistihke læjhkan aaj vuesehte muvhtide jaepide, 

jïh muvhtide saemien gïelide, dle maajhööhpehtimmie eevre vihkeles orreme ihke 

saemienlearohkh sijjen gïelelïerehtimmiem  åådtjeme. 

 
17 Goh aarebi neebneme ij meatan vaeltieh noerhtesaemien maajhööhpehtimmiem jåarhkedaltesisnie. 

Dan åvteste saemien maajhööhpehtimmie joekoen vihkeles, jïh nov amma buajhkoes gosse dan 

jeenjesh staaride juhtieh, maajhööhpehtimmie ahkedh vihkielåbpoe sjædta ihke nasjovnaale ulmieh 

dåarjoehtimmien bïjre saemien gïelese, maahta illesovvedh.  

 

4.5 Raerieh  
 
Finnmaarhken fylhkenålma jïh Nordlaanten fylhkenålma tjuerieh maahtoelutnjemebarkojne 

jåerhkedh saemien maajhööhpehtimmielohkehtæjjide. Barkoe tjuara fokusinie utnedh dovne 

maajhööhpehtimmiedidaktihkem, åtnoem teknihkeles dïrregijstie jïh saemien gïelem, jïh tjuara aaj 

aalkoealmetjedimensjovnem gorredidh maajhööhpehtimmesne. Vierhtieh tjuerieh 

maahtoelutnjemasse gååvnesidh. Sæjhta nuhteligs årrodh ålkoelaantese vuartasjidh gusnie hijven 

vuesiehtimmieh gååvnesieh guktie hijven maajhööhpehtimmiem tjïrrehte.  

Tjuara mieriekrïevenasside gorredidh dejtie mah maajhööhpehtimmiem faalehtieh guktie dah 

maehtieh guhkiebasse soejkesjidh gosse edtjieh MØ-barkijh seehtedh. Bïevnesh 

maajhööhpehtimmien bïjre goh lïerehtimmiemaalle tjuerieh båetedh dovne skuvleaajhteridie jïh 

slïektide.  

Refusjovneåesie skuvleaajhteridie saemien maajhööhpehtæmman tjuara tjarke læssanidh. Saemien 

maajhööhpehtimmesne dejtie ellen nööremes learoehkidie akte klahke byöroe viehkine årrodh 

lïerehtimmesne dåastojeskuvlen luvnie.  

Tjuara aktem ulmiestuvreldh maahtoelutnjemem tjïrrehtidh saemien maajhööhpehtimmie- 

lohkehtæjjide, ij goh unnemes dan åvteste vaenie jallh ij naan kuvsjefaalenassh 

maajhööhpehtimmiedidaktihkesne lohkehtæjjaööhpehtimmine. Saemien learohkh mah 

ålkoelaantesne årroeminie byöroe seamma reaktam utnedh lissie saemienlïerehtimmiem åadtjodh 

naemhtie goh nöörjen learohkh mah ålkoelaantesne årroeh reaktam utnieh lissie 

nöörjenlïerehtimmiem åadtjodh. 

